
لە هۆلی ش������ەهید فڕەنس������ۆ هەریری لە شاری هەولێر بە بەشداری كردنی 
هەری������ەك لە هەڵبژاردەی تۆپی بالەی وەرزش������وانە دێرینەكانی ش������ارەكانی 
)هەولێر، دهۆك، س������لێمانی، كەرك������وك( بەسەرپەرش������تی بەڕێوەبەرایەتیی 
وەرزش لە وەزارەتی رۆش������نبیری و لاوان بۆ ماوەی چوار رۆژ بەڕێوەچوو، لە 
پاڵەوانێتییەكەش������دا هەڵبژاردەی سلێمانی توانی پلەی یەكەم بە دەستبهێنێت 
دوای تۆماركردنی 3 س������ەركەوتن و هەڵبژاردەی كەركووك پلەی دووەمی بە 
دەستهێنا دوای تۆماركردنی 2 سەركەوتن و یەك دۆڕان و هەڵبژاردەی هەولێر 
پلەی س������ێیەمی بە دەستهێنا دوای بە دەس������تهێنانی یەك سەركەوتن و دوو 
لە سێ یاری.دۆڕان و هەڵبژاردەی دهۆك پلەی چوارەمی بە دەس������تهێنا دوای دۆڕاندنی 

كوردستان بۆ تۆپی بالە بەڕێوەچووپاڵەوانێتی بالەی وەرزشوانە دێرینەكانی 

وەك������و بەرنام������ەی س������اڵانەی خ������ۆی و 
بەمەبەستی زیاتر خزمەتكردنی یاری بلیارد 
لە ش������اری كەركوك بەرەو پێشبردنی زیاتری 
یارییەكە، یەكێتی������ی بلیاردی لقی كەركوك 
شارەكە  بۆیاریزانانی  كراوەی  پاڵەوانێتیەكی 
105یاریزانی  پاڵەوانێتیەكەش  لە  ئەنجامدا، 
ش������ارەكە لەهۆڵی ئەل عالەمی������ە بۆماوەی 
س������ێ رۆژ لە كێبڕكێ دابوون بەمەبەستی 

پاڵەوانێتی بلیاردی كراوەی           یاریزانانی كەركوك بەڕێوەچوو

بەمەبەس������تی بەهێزكردن������ی یانەكەی و 
بەدەس������تهێنانی ئەنجامێكی شایس������تە لە 
یارییەكان������ی خولی ب������ژاردەی یانەكانی 
عێراق لەم وەرزەی خولەكەدا، دەس������تەی 
كارگێڕی یانەی سلێمانی لە بەهێزكردنی 
ئاستی ڕاستە قینەی  بۆئەوەی  یانەكەیە 
خۆی بگەڕێتەوە لەم بارەشەوە مەلا جەبار 
یانەی  كارگێ������ڕی  دەس������تەی  ئەندامی 

س������لێمانی گوت������ی »ئێمە مەبەس������تمان 
ئەنجامی شایس������تەیە لەم وەرزەی خولی 
ب������ژاردەی عێ������راق، بۆیە لە ئێس������تادا لە 
بتوانین س������ێ  بەرنامەماندایە بۆ ئەوەی 
یاریزانی بەتوانا وگۆڵچیەك بهێنیە ریزی 
یانەكەم������ان بەڵام، تاكو ئێس������تا بڕیاری 
كۆتاییمان لەس������ەر ناوی ئ������ەم یاریزانانە 

نەداوە.

یانەی سلێمانی خۆی بەهێز دەكات

یاری������ی كۆتای������ی پاڵەوانیەتی������ی تۆپ������ی پێی 
ناوەندەكان������ی وەرزش و لاوانی هەولێر و دەوروبەری 
لە نێوان هەردوو ناوەن������دی وەرزش و لاوانی هەولێر 
و بەحركە لە ئاس������تی تازەپێگەیشتووان ئەنجامدرا و 

هەولێر بووە پاڵەوان.
یارییەكە ئێوارەی دووش������ەممە ب������ە ئامادەبوونی 
ژمارەی������ەك لە كادیران������ی بەڕێوەبەرایەتیی وەرزش 
و لاوانی هەولێر و بەش������ێك ل������ە جەماوەری وەرزش 
لە یاریگ������ەی چیمەنی دەس������تكردی هۆڵی زەرد 

بەڕێوەچوو.
لە ئەنجامیش������دا ناوەندی وەرزش و لاوانی هەولێر 
توان������ی ئەنجامێكی گەورە تۆمار بكات و بە 1-4 
گۆڵ لە ناوەندی وەرزش و لاوانی بەحركەی بردەوە 

و نازناوی پاڵەوانیەتییەكەی بەدەست هێنا.
تیپ������ی تازەپێگەیش������تووانی ناوەن������دی هەولێر لە 
لایەن هەردوو ڕاهێنەر وش������یار مەعرووف و كەیفی 
عەبدولڕەحمانەوە سەرپەرشتی دەكرێت و بە ئاستێكی 

بەرز توانییان نازناوەكە بەدەست بهێنن.
جێی باس������ە لە پاڵەوانیەتییەك������ەدا 11 ناوەندی 

هەولێر بووە پاڵەوانـــــــــــــــــــــــــــــــــــــی ناوەندە وەرزشییەكانی هەولێر و دەوروبەری

راهێنانی 
كەمكردنەوەی كێش

بەشی یەكەم
لە ماوەی رابردوودا كێشەی زیادبوونی 
كێ������ش لە نێوان ئافرەت������ان بووتە دیاردە، 
ئەوەی������ش بە كۆبوون������ەوەی چەوریی لە 
ناوچ������ەی زگ و دواوە بەش������ێوەیەكی 
تایب������ەت ئەم������ەش دەبێتە كێش������ەیەكی 
گەورە بۆ بڕبڕەی پشت، جگە لە چەند 
نەخۆشی دیكە بۆیە بە پێویستمان زانی 
لەم ژمارەیە و ژمارەكانی داهاتوو چەند 
راهێنانێكی تایب������ەت بە كەمكردنەوەی 
كێش پێشكەش بكەین بەمەبەستی سوود 
وەگرتن، بەڵام پێویس������تە لەسەر هەموو 
لایەك پێ������ش جێبەجێكردنی ئەم راهێنانە 

پەیڕەوی ئەم 3 خاڵی خوارەوە بكەن:
1-دەبێت راهێنانەكان بەشێوەیەك ئەنجام 
بدەن، كە تووش������ی سەرسووڕان و ماندوو 

بوون نەبن.
2-بە هیچ شێوەیەك نابێت ئەم راهێنانە 

دوای نان خواردن ئەنجام بدرێت.
3- پێ������ش ئەنجامدانی ئ������ەم راهێنانە 
دەبێ������ت بەش������ێوەیەكی باش مەش������قی 
خۆگ������ەرم كردنەوە وەك������و )یارییەكانی 
سویدی( ئەنجام بدەن بۆ ئەوەی تووشی 

هیچ ئازارەیەكی لە ناكاو نەبن.
راهێنانی یەكەم:

دەبێت یەكەمجار لەس������ەر زەوی درێژ 
بێت و دەس������تەكان لە تەنیشت دابندرێت 
بەرزبكرێتەوە  ق������اچ  ه������ەردوو  دوات������ر 

بۆئەوەی كەم������ەر لەگەڵ قاچەكان 
بكەن،  دروست  وەس������تان  گۆشەی 
ئەم������ە دەبێت م������اوەی 10 چركە 

بەردەوام بێت، دواتر قاچەكان بە هێواشی 
بێنە خوارەوە.

دەتوانیت ئەم راهێنانە رۆژانە 20 جار 
دووبارە بكەیتەوە بۆ ئەوەی س������وودێكی 
باش������ی لێوەربگریت، بەڵام ئەنجامدانی 

دەبێت وردەوردە بێت.

بەدەستهێنانی پلەكانی پێشەوەی پاڵەوانێتیەكە 
یارییەكانیش������ی بە سیس������تەمی چوونە دەرەوە 
بەیەك دۆڕاندن بەرێوەچو، ئەنجامی كۆتاییش 

بەمشێوەی خوارەوەبوو:
1-هێمن ئەمیر لە یانەی لەیلان

2-هەژارعەبدول رەحمان لە یانەی خاك
3-هاوڕێ موسا لە یانەی بابە گوڕگوڕ

3-سەمەد عەبدوڵڵا لە یانەی سۆلاڤ

پاڵەوانێتی بلیاردی كراوەی           یاریزانانی كەركوك بەڕێوەچوو

وەرزش و لاوان لە هەولێر و دەوروبەری بەش������داربوون و بەس������ەر دوو گرووپدا دابەش كرابوون، یارییەكانیش بە 
شێوازی خول بە یەك قۆناغ بەڕێوەچوون.

پاڵەوانیەتییەكە یەكێكە لە چالاكییەكانی بەڕێوەبەرایەتیی ناوەندی وەرزش و لاوانی هەولێر، س������ەبارەت بەو 
چالاكییە و ئامانجیان لە كردنەوەی خولە وەرزشییە جۆراوجۆرەكان، بەڕێوەبەری وەرزش و لاوانی هەولێر تاهیر 
سابیر خۆش������ناو گوتی: هەموو كات ئامانجمان لە كردنەوەی خولە وەرزش������ییە جۆراوجۆرەكانی پێگەیاندنی 
یاریزان و وەرزش������وانی لاوی كوردە و دەمانەوێت لاوان و منداڵانی كورد بە ش������ێوەیەكی زانس������تی و هەنگاو 

بەهەنگاو بەرەو پێشەوە بچن لە ئاستی وەرزشیدا.
گوتیش������ی: »ناوەندە وەرزش������ییەكان پێگەی دروس������تبوونی زانس������تییانەی یاریزانە لە هەموو یارییەكاندا، 
خۆشبەختانەش ئێستا لە زۆربەی شار و شارۆچكە و شارەدێیەكانیشدا ناوەندی وەرزش و لاوان دروست كراوە و 

بۆ دابین كراوە و بایەخێكی تەواوی پێ دەدرێت، هیواداریشین یانە وەرزشییەكانیش سوود پێداویستییەكانی 
لە یاریزان و بەهرەمەندانی ناوەندە وەرزشییەكان وەربگرن و بیانبەنە ڕیزەكانیانەوە 

و پشتیان پێ ببەستن.

هەولێر بووە پاڵەوانـــــــــــــــــــــــــــــــــــــی ناوەندە وەرزشییەكانی هەولێر و دەوروبەری

1

دوای چەن������د رۆژێكی دیكە ماڵئاوایی لە 
س������اڵی 2012 دەكەین و پێشوازی لە ساڵی 
2013 دەكەین، لەم ساڵەدا چەندین رووداوی 
گرنگ و جۆراو جۆری وەرزشی روویانداوە، 
لەگ������ەڵ تەواوبوونی س������اڵی 2012دا چەند 
رۆژنامەیەكی جیهانی ب������ە پێی ئامارێكی 
تایبەت جوانتری������ن 10 كچە یاریزانی تۆپی 
پێی لەسەر ئاستی جیهان دەستنیشان كرد بۆ 
ئەوەی ببنە جوانترین كچە یاریزان لە ساڵی 

2012 بەمشێوەیە:

1-یاریزانی هەڵبژاردەی ئەمەریكا ئەلێكس 
مۆرگان.

2-یاریزان������ی هەڵبژاردەی س������وید جۆزڤین 
ئۆكفیست.

3- یاریزان������ی هەڵب������ژاردەی كەندا كیلین 
كایل.

4- گۆڵچی هەڵبژاردەی ئەمەریكا هۆب 
سۆلۆ

5- یاریزان������ی هەڵب������ژاردەی كەن������دا لوین 
سیلسان

6- یاریزانی هەڵبژاردەی ئەڵمانیا س������یلینا 
ڤاگنر

7- یاریزان������ی هەڵبژاردەی فەرەنس������ا لۆر 
بیلۆ

8- یاریزانی هەڵبژاردەی كۆڵۆمبیا تاتیانا 
ئەریزا

9- یاریزانی هەڵبژاردەی س������وید جیسیكا 
لاندستورم

10- یاریزانی هەڵبژاردەی ئەمەریكا ئیمی 
رۆدریگز

جوانترین 10 كچە یاریزانی تۆپی پێ لە ساڵی 2012

1

23

5

4

8

10

6

7

9

* س������ەرەتا ئەگەر پێمان بڵێی������ت بۆچەند یانە 
یاریت كردووە چۆن دەست پێكردووە؟

- لە و ش������ارەی لێی لەدایكبووم لە س������الڤادۆ 
لە ریزی دووەمی یانەكە دەس������تم بە یاریكردووە 
دواتریش رووم لە یانەی ساوپاولۆ كردووە دواتریش 
لە ریزی پلەی یەكەمی یانەی ساوپاولۆ هاتمەوە 
یانەی شارەكەم سالڤادۆ، دواتریش رووم لە ئەوروپا 
كردو لە یانەی ئیس������تۆری پورتوگالی یاریمكرد 
دواتریش رووم لە لە خولی روسیا كردو لە یانەی 
كام������اس یاریمكردوە، ئینج������ا رووم لە یانەكانی 
وڵاتان������ی عەرەبی كردوە ل������ە خولی ئیماراتی لە 
دوب������ەی و لە یانەی عروبەش یاریم كردووە دوای 
یانەی عروب������ەش رووم لە خولی بەرازیلی كردەوە 

چوومە یانەی شارەكەم.
*چۆن بوو ب������ۆ یەكەمجار لە ژیانت رووت لە 
یانەیەكی ك������وردی كرد ئەوی������ش یانەی دهۆك 

بوو؟
- من لە وڵات������ی بەرازیل ب������ووم بەڕێوەبەری 
كارەكانم پەیوەندی پێوە كردم گوتی گرێبەستێكت 
بۆهاتووە منیش هاتم سەیری گرێبەستەكەم كردو 
زانیم یانەی دهۆك یانەیەكی بەهێزە لەسەر ئاستی 
عێراق بۆیە ڕاس������تەوخۆ هاتمە ش������اری دهۆك و 

گرێبەستەكەم مۆركرد.
* بیس������توومانە گرێبەس������تێكی گران بەهات 

مۆركردووە لەگەڵ یانەی دهۆك؟

-بەپێكەنینیەوە ئەوە ناگوترێ و ئاشكرای ناكەم 
چونكە ئەوە نهێنییە لە نێوان من و یانەی دهۆك 

و هەر چەندێك بێت.
*بۆچی ئاشكرای ناكەیت دیارە گرێبەستەكەت 

باشە؟
-بۆمن ئێس������تا باش������ە هەر چەندە من چاوم لە 
زیات������ر بوو، بەڵام دیارە ئێمە لەس������ەر بەش������ێكی 

گرێبەستێك رێككەوتووین.
*ئامانج������ت چییە لەگ������ەڵ یانەی دهۆك لەم 

وەرزەی خولەكانی عێراقی و خولەكانی دیكە؟
- بەهیوای ئەوەم جام������ی عیراقی و نازناوی 
خولی بژاردەی عیراقی لەگەڵ یانەكە بەدەس������ت 
بهێنم و لە جامی ئاسیاش بتوانین ئاستێكی بەرز 

پێشكەش بكەین.
*چۆن پێشوازیت لێكرا ؟

- م������ن كە هاتمە عیراق نەمزانی ئەوە بەغدایە 
و ئ������ەوەش دهۆك، ب������ەڵام كەهات������م و بەچاوی 
خۆم هەموو ش������تەكانم بینی، كورد نەتەوەیەكی 
مرۆڤدۆس������تە و خزمەتی خەڵك������ی بیانی باش 

دەكات.
*حەزدەكەی بۆماوەیەكی زیاتر لێرە بمێنیتەوە؟
-بێ گومان ئەوە هیوای منە، چونكە كوردستان 

وڵاتێكی زۆر خۆشە.
*بەڵێنی چی بە هاندەرانی وەرزش������ی دهۆك 

دەدەیت لە جامی ئاسیا؟

- ئەوەی لەس������ەر منە هەموو تواناكانم سەرف 
دەكەم بۆخزمەتكردنی یانەی دهۆك و پێشكەوتنی 
خولی عێراقی و خزمەتكردنی خەڵكی كوردستان 
دەكەم بتوانم لە جامی ئاس������یا ئاستێكی شایستە 

پێشكەش بكەین.
*كێشەو گرفتت نییە لە یانەی دهۆك؟

-نەخێ������ر تاكوئێس������تا هیچ كێش������ەم ڕوو بەڕوو 
نەبۆتەوە، یانەی دهۆك هاوكارێكی زۆر باش������ن 
بۆمن ، هەروەها لەگەڵ هەموو یاریزانەكان زۆر 
هاورێ������م و لە نزیكەوەلەگەڵیان دەدویم بە تایبەتی 
یاریزان������ی كوردی یانەكە و ش������اری هەولێربەیار 
ئەبوبەك������ر و كاپتن كاوە ئیبراهی������م زۆر نێوانمان 

خۆشە هەموومان وەكو برا هاوكاری یەكترین .
*پەیامت چیە بۆهاندەرانی دهۆك؟

-بەهیوای ئەوەم بتوانم بە كۆمەڵێك دەستكەوتەوە 
بگەڕێمەوە وڵاتی بەرازیل و زۆریش دڵخۆشم لە 

شاری دهۆك.
*ئەگەر شتێكت ماوە لە كۆتاییدا؟

-تەنیا سوپاس������ی هاندەرانی وەرزش������ی دەكەم 
لە ش������اری ده������ۆك كە زۆر ه������اوكاری ئێمەن و 
هەردەم پاڵپشتی یانەكەمانن وخۆشەویستیم هەیە 
بۆگۆڤاری گوڵان كە ئێوە لە ش������اری هەولێرەوە 
هاتوونە ماوەیەكی زۆرتان بڕیوە تاكو بەم ش������ەوە 
ئ������ەم دیمانەتان لەگەڵ م������ن ئەنجامداوە دووبارە 

سوپاس بۆ ئێوە.

ئۆلیڤێرای بەرازیلی 
بڕی گرێبەستەكەی ئاشكرا ناكات

 ئۆلێڤیرا ناوی تەواوی زایتو ئۆلێڤێرایە لە دایكبووی وڵاتی بەرازیلە لە ش������اری سالڤادۆ لە ساڵی 
1986 لە دایكبووە، وەكو هەر یاریزانێكی دیكە س������ەرەتا لە ش������ەقامەكانەوە دەستی بە یاری تۆپی پێی 
كردووە، بۆچەندین یانەی بەرازیلی و ئەوروپی و عەرەبی یاریكردووە ئەمس������اڵیش بە پێی گرێبەس������تێك 
هاتۆتە ریزی یانەی دهۆك،ئێمە دوای چاوەڕوانێكی زۆر توانیمان ڕازی بكەین بۆئەنجامدانی دیمانەیەك 

سە بارەت بەخۆی بۆ گۆڤاری گوڵان چەندین پرسیارمان ئاڕاستەی كرد.

جوانترین و سەیرترین 10 وێنەی وەرزشی لە ساڵی 2012
لە س������اڵی 2012 چەندین رووداوی گرنگی وەرزش������ی هاتنەئ������اراوە، لەم رووداوانە 
چەندین وێنە ل������ە لایەن فۆتۆگرافەران گیراون، ب������ەڵام رۆژنامەكانی جیهان توانیان 
جوانترین و س������ەیرترین 10 وێنەی وەرزش������ی لە س������اڵی 2012 دەستنیشان بكەن، بەم 

شێوەی خوارەوە.
1-لەم وێنەدا یاریزانێك بەخێرایی رادەكات بۆ ئەوەی یاریی سەركەوتنی شەپۆڵەكانی  

دەریا ئەنجام بدات.
2- وێنەیەكی زۆر جوانی یاریزانێكی جمناستیكی كەنەدی لە كاتی بەڕێوەچوونی 

ئۆڵۆمپیادی لەندەن 2012 گیراوە.
3- وێنەیەكی س������ەیری یاریزانی هەڵبژاردەی س������وید ئۆل������ۆف مێلبێرگ لە كاتی 
بەڕێوەچوونی یارییەكانی جامی نەتەوەكانی ئەوروپا 2012، كاتێك وا هەست دەكەیت 

ئەم یاریزانە بە 3 تۆپ یاری دەكات.
4- وێنەیەك������ی هونەری������ی زۆر جوان لەكات������ی بەڕێوەچوون������ی ئاهەنگی كۆتایی 

ئۆڵۆمپیادی لەندەن 2012 گیراوە.
5- وێنەیەك������ی جوان������ی یاریزانی یەك ب������از بەریتانی گری������گ رۆزفۆرد لەكاتی 

بەرێوەچوونی ئۆڵۆمپیادی لەندەن 2012.
6- ئەم وێنەیە لە كاتی بەرێوەچوونی پاڵەوانێتی خلیسكان لەسەر بەفر بەشێوازێكی 

هونەری گیراوە.
7- یاریزانی بەریتانی خۆشحاڵی خۆی دەردەبڕێت بە وەرگرتنی ملوانكەی برۆنزی 
لە ئۆڵۆمپیادی لەندەن 2012 و ئاهەنگ لەگەڵ هاوڕێكانی دەگێرێت لە نێو ئاودا.

8-وێنەیەك������ی زۆر ج������وان پێ������ش دەس������تپێكردنی پاڵەوانێت������ی گۆل������ف لە وڵاتی 
سەنگافورە.

9- نوێترین و سەیرترین یاریی وەرزشی لە وڵاتی ئەفغانستان ئەنجام دەدرێت.
10- ئەم وێنەیە مانایەكی یەكجار زۆری هەیە، كاتێك هاندەرانی یانەی مانچستەر 
س������یتی بڕیاریاندا ئاماژە بە ساڵانە بدەن، كە یانەی مانچستەر یۆنایتد ناتوانێت هیچ 
نازناوێك بە دەس������تبهێنێت، وەكو تۆڵەس������ەندنەوەیەك لە هاندەرانی مانچستەر یۆنایتد، 
كاتێ������ك هاندرەانی ئەم یانەیە هەمان كاریان ئەنجام������دا و ژمارەی 44 یان لە یاریگا 
چەسپاندبوو وەكو هێمایەك، كە یانەی مانچستەر سیتی لە ماوەی 44 ساڵ نەیتوانی 

هیچ ئەنجامێك بە دەستبهێنێت.

یاریزانی هەڵبژاردەی فەرەنسا و یانەی لیۆن یوان گۆركوف تووشی 
پێكانێكی س������ەخت هات، كە بە پێی راپۆرتی پزیش������كی پسپۆر ئەم 

یاریزانە تا كۆتایی ساڵ ناتوانێت یاری بكات.
جان میشال ئۆلاس س������ەرۆكی یانەی لیۆن لە لێدوانێكیدا گوتی: 
گوركوف لە یاریی لیون و س������انت ئیتیان تووشی پێكان هاتووە و تا 
كۆتایی س������اڵی 2012 یاری ناكات، واتە لە قۆناغی دووەمی خولی 

فەرەنسا دەگەڕێتەوە یارییەكانی یانەی لیۆن.
جێگەی باس������ە هەفتەی رابردوو لە یاریی لیون و س������انت ئیتیان 
گۆرگوف تووش������ی پێكان هات و لەم یارییەدا یانەی لیون توانی 

یارییەكە بە ئەنجامی )1-0( گۆڵ بباتەوە و جێگەی خۆی 
لە پێشەنگی خولی فەرەنسادا بچەسپێنێت.

پێكانی گۆركوف سەختە

گۆڵچی یانەی ریال مەدرید و هەڵبژاردەی ئیس������پانیا ئیكەر كاس������یاس 
لە دیمانەیەكیدا لەگەڵ كەناڵێكی ئیس������پانی ئاشكرای كرد كە بیرۆكەی 
وازهێنان������ی تۆپی پێ لە وڵاتی ئەمەری������كا قبووڵە، هەروەها گوتی: ئەم 
بیرۆكەیەم زۆر لا پەس������ندە، بەڵام ئێس������تا نا، دوای چوار ساڵ یاخود پێنج 

ساڵی دیكە.
لە درێژەی قس������ەكانیدا كاسیاس گوتی: 

راس������تە حەز دەكەم دوای چەند ساڵێكی 
دیكە بەش������ێوەیەكی جی������اواز تۆپی پێ 
بكەم و ناتوانم داوای یاریكردن لە خولی 

ئەمەریكا رەتبكەمەوە.
ل������ە كۆتایی������دا كاس������یاس گوتی: زۆر 

حەز دەكەم یاریك������ردن لە خولی ئەمەریكا 
تەمەنم 31  ئەگ������ەر  بەڵام  تاقیبكەم������ەوە، 
ساڵ بێت رەخنەكان بەمش������ێوەیە بەهێز بێت، 

ئەگەر تەمەنم بووە 35 ساڵ ئەوە دەبێت 
رەخنەكان چۆن بێت. جێگەی باس������ە 
كاس������یاس تەمەن 31 ساڵ لە ساڵی 
2010 بووە خاوەنی ژمارەی پێوانەیی 
لە بەشداریكردن لە یارییەكانی خولی 
یان������ە پاڵەوانەكان������ی ئەوروپا، كە تا 
یاری  لە 143  بەش������داری  ئێس������تا 
كردووە، هەروەها لە س������اڵی 2011 

بووە خاوەن ژمارەیی پێوانەیی لە 
یارییەكانی  لە  بەشداریكردن 

هەڵبژاردەی ئیسپانیا، كە 
تا ئێستا 143 یاری 

ئەنجامداوە.

كاسیاس لە ئەمەریكا كۆتایی بە 
ژیانی وەرزشی دەهێنێت

یەكێتیی تێنسی س������ەر زەوی جیهانی باشترین یاریزانی لە ساڵی 2012 لەسەر 
ئاستی كوڕان و كچان دەستنیشان كرد.

لە ئاهەنگێكدا یەكێتیی تێنس������ی س������ەر زەوی جیهانی یاریزانی س������ربی نۆڤاك 
جۆكۆڤیتچ بە باشترین یاریزان لە ساڵی 2012 لەسەر ئاستی كوڕان دەستنیشان كرد 

و لەسەر ئاستی كچان یاریزانی ئەمەریكی سیرینا ولیامیزی دەستنیشان كرد.
لە ئاستی جووتدا بۆ كوڕان دووانەی ئەمەریكی بۆب و مایك برایان بە باشترین 
یاریزان دەستنیش������ان كران و لەسەر ئاس������تی كچاندا هەردوو كچی یاریزانی ئیتاڵی 

سارە ئیرانی و رۆبێرتا ڤینشی دەستنیشان كران.
نۆڤاك جۆكۆڤیتچ لە س������اڵی 2012 توانی لە پێشەنگی یاریزانە پیشەگەرەكانی 
جیهان بۆ ساڵی دووەم لەسەر یەكدی بمێنێتەوە، هەروەها توانی نازناوی ئوسترالیای 
كراوە بە دەس������تبهێنێت و بگات������ە یاریی كۆتایی هەردوو پاڵەوانێتیی فەرەنس������ا و 

ئەمەریكای كراوە و نازناوی پێنج پاڵەوانێتیی گەورەی بە دەستهێنا.
سرینیا ولیامز لە ساڵی 2012 توانی نازناوی پاڵەوانێتیی ویڵمبدون و ئەمەریكا 
كراوە بە دەس������تبهێنێت و ملوانكەی زێری لە ئۆڵۆمپیادی لەندەن 2012 لەس������ەر 

ئاستی تاك و دووانەی بە دەستهێنا.
ه������ەردوو دووان������ەی ئەمەریكی بوب و مای������ك برایان لە س������اڵی 2012 توانیان 
ملوانك������ەی زێر لە ئۆڵۆمپیادی لەندەن بە دەس������تبهێنن بۆ یەكەم جار لە مێژووی 
خۆیاندا، هەروەها ئەمە نۆیەم جارە بە باش������ترین یاریزان دەستنیش������ان دەكرێن لە دە 

ساڵی رابردوودا.
هەردوو كچە یاریزانی ئیتاڵی س������ارە ئیرانی و رۆبرتا فینچی توانیان لە س������اڵی 
2012 دوو گەورەترین نازناوی جیهانی لە یاریی تێنسی سەرزەوی بە دەستبهێنن، 

ئەویش بردنەوەی پاڵەوانێتیی ئەمەریكا و فەرەنسای كراوە.

باشترینەكانی جیهان لە یاری تێنسی 
سەر زەوی بۆ ساڵی 2012 دەستنیشان كرا


